
Oqaluuserisassanut nassuiaat 

(Inatsisartut Siulittaasuat)                

 

Siunnersuuteqartup Doris J. Jensenip, Siumut, siunnersuutini immikkoortoq 94 tunuartippaa. 

Siunnersuutip qulequtaraa:  

Qimmit qimuttut Qeqertarsuarmiittut 2017 kingorna piaqqiaasut tamarmik DNA-kkut 

misissortinnissaannik  Naalakkersuisut peqquneqarnissaannik Inatsisartuni aalajangiiffigisassatut 

siunnersuut. DNA-kkut misissuinerup takutissavaa qimminik akusaqalersimanersoq. 

Naalakkersuisut peqquneqassapputtaaq qimminik akusanik nassaartoqarpat, qimmimik akusamik 

piginnittoq qimmiutini akusaasoq toqukkusunneraa paasiniassallugu. 

 

Siunnersuuteqartup Pipaluk Lynge Rasmussenip, Inuit Ataqatigiit, siunnersuutimi immikkoortoq 

31-p UPA2022-mut kinguartinneqarnissaanik qinnuteqarpoq. Siunnersuutip qulequtaraa: 

Angerlarsimaffeqanngitsut atugarisaat aammalu pisinnaatitaaffii qanoq pitsaanerpaamik 

pitsanngorsarneqarsinnaaneri pillugit apeqquteqaat aallaavigalugu Inatsisartut oqallinnissaannik 

siunnersuut. 

 

Ullumi ataatsimiinnitsinni taasissutissat marluinnaat suliassaraavut. Tamatumunnga pissutaavoq 

immikkoortoq 7-ip, 2022-mut aningaasanut inatsissatut siunnersuutip, aappassaaneerneqarnissaa 

novembarip ulluisa tallimaannut kinguartinneqarmat, siunnersuutillu suli allat marluk 

aappassaaneerneqarnissaat aamma kinguartinneqarmata. 

 

Tamatumani immikkoortut 23 aamma 152 pineqarput. 

 

Immikkoortoq 23-ip qulequtaaa: Uunga siunnersuut: Uranimik il. il., misissueqqaarnermut, 

ujaasinermut piiaanermullu inerteqquteqarneq pillugu Inatsisartut inatsisaat. 

 

Immikkoortoq 152-ip qulequtaraa: Siunnersuut uunga: Inatsisartut inatsisaat nr. xx xx. xxx 2021-

imeersoq Nuummi Qasigiannguani Aasiannilu erngup nukinganik nukissiorfissat taakkununngalu 

atortussat aningaasalersorneqarnissaannut ingerlanneqarnissaannullu sinaakkusersuutit. 

 

 

 

 

 

 

 

 

Ilaasortat uku akornanni taasisarnerit pillugit isumaqatigiissuteqartoqarpoq: 

Múte Bourup Egede, Inuit Ataqatigiit aamma Erik Jensen, Siumut. 

 


